
დანიშნულებეში პაციენტის პირადი ნომრის შეტანის და ძებნის შემდეგ იდენტიფიცირდება პირადი ნომრის სისწორე (ასეთი პირადი ნომერი არსებობს თუ არა), ამის შემდეგ სისტემა ამოწმებს ამ პაციენტზე ერთი მაინც დანიშნულების არსებობას (ანუ მოწმდება ამ პაციენტის არსებობა ელექტრონული რეცეპტის სისტემაში). 
თუ ელექტრონული სისტემა აღმოაჩენს რომ პაციენტი პირველად ფიქსირდება, მაშინ ექიმისთვის გამოდის შემდეგი შეტყობინება:
ყურადღება!
პიროვნება არ არის დაფიქსირებული სისტემაში.
გთხოვთ დაადასტუროთ არჩეული პაციენტის საიდენტიფიკაციო მონაცემების სისწორე
(კი/არა)
დადასტურების შემთხვევაში გადავდივართ დანიშნულების დამატებაზე, როგორც კი დანიშნულების დამატების კლავიშას დავაჭერ, გამოდის ფორმა სათაურით:
პაციენტის სისტემაში პირველად დასაფიქსირებლად გთხოვთ შეავსოთ მისი პროფაილი
პაციენტის პროფაილის ფორმაში ივსება შემდეგი მონაცემები:
· პაციენტის პირადი ნომერი
· პაციენტი დაბადების თარიღი
· (აღნიშნულ მონაცემებზე იტვირთება პაციენტის სახელი და გვარი)
· პაციენტის ელექტრონული ფოსტის მისამართი (პაციენტის თანხმობით)
· პაციენტის მობილური ტელეფონის ნომერი (პაციენტის თანხმობით)
შევსებული ფორმის შენახვის შემდეგ ავტომატურად გენერირდება PDF ფაილი სახელით - პაციენტის პირადი ნომერი, ხოლო ექიმისთვის გამოდის შემდეგი შინაარსის შეტყობინება:
დაგენერირდა პაციენტის „სამახსოვრო“ (იხ. პირადი ნომერი.PDF).
თქვენ ვალდებული ხართ გააცნოთ აღნიშნული დოკუმენტის შინაარსი პაციენტს; 
მასთან შეთანხმებით დაბეჭდოთ, ელექტრონული ფოსტაზე გაუგზავნოთ და ა.შ
ვეთანხმები
მხოლოდ ამ ფორმაზე თანხმობის შემდეგ შეიძლება ახალი დანიშნულების დამატება


„სამახსოვრო“ უნდა შეიცავდეს შემდეგ ინფორმაციას: პერსონალური მონაცემების დაცვის კანონის ის მუხლები, რომელიც უზრუნველყოფს პიროვნების უფლებას, მოითხოვოს და მიიღოს ინფორმაცია მისი მონაცემების გამოყენების თაობაზე, რის შემდეგაც იქნება:
თქვენ გეძლევათ მომხმარებლის სახელი (პირადი ნომერი) და პაროლი (დაგენერირებული პაროლი) ელექტრონული რეცეპტის სისტემის მონაცემებთან წვდომის მოსაპოვებლად. პაროლი ერთჯერადია და სისტემა პირველივე შესვლაზე მოგთხოვთ მის შეცვლას. სისტემაში არსებული ლოგირების მექანიზმის საფუძველზე თქვენს შეგიძლიათ მიიღოთ ინფორმაცია თქვენი პერსონალური მონაცემების გამოყენების თაობაზე შემდეგი ფორმით:

სადაც თარიღი და დრო აღნიშნავს პერსონალური მონაცემის ნახვის დროს; ქმედების ავტორი შეიძლება იყოს თქვენი ან სხვა ექიმი(გამოდის ცალკე სტატუსი, ცალკე სახელი, გვარი ან დაწესებ), ასევე მედიკამენტის რეალიზატორი; ქმედების შინაარსი განსაზღვრავს თქვენი პერსონალური მონაცემის გამოყენების მიზანს, ასეთი შეიძლება იყოს დანიშნულებების ნახვა, დანიშნულებების დამატება, დანიშნულებების გაუქმება, რეცეპტების ნახვა, კონკრეტული რეცეპტის რეალიზაცია; თქვენი პროფაილის მონაცემების შეცვლა.

